
SAZETAK

Ono $to znamo o svijetu u velikoj se mjeri zasniva na
onome Sto su mediji odlucili da nam prikaZu. Preciznije,
prioriteti medija snaZno uticu na prioritete javnosti...
W. Lippmann

Ravnopravno uc¢esée gradana/ki, uzivanje istog statusa i jednakih prava za re-
alizaciju potencijala koje imaju i Zene i muskarci kako bi doprinijeli politickom,
socijalnom i kulturnom razvoju drustva jedna su od osnovnih predispozicija
uspjesnog savremenog demokratskog drustva.

NaZalost, navedene preference, kada je rije¢ o politickoj sferi djelovanja u Bo-
sni i Hercegovini, jo$ su nedostiZzne Zenama koje se odvaze kandidirati na ne-
kim od bosanskohercegovackih izbora.

lako su politicke stranke morale ispostovati kvotu od 40% manje zastupljenog
spola (dakle Zena) na svojim izbornim listama, Zene nisu dobile ravnopravan
prostor u javnoj prezentaciji programa tokom predizborne kampanije, sto je
itekako vidljivo iz ove medijske analize.

Analiza Stampanih medija u periodu predizborne kampanje za Opce izbore
2014. godine pokazala je da je rodna diskriminacija Zena u politickom i stra-
nackom Zivotu prenesena i u medije. Kao $to Zene nisu bile nositeljice stra-
nackih lista na izborima, tako nisu bile ni glavne li¢nosti u partijskim kampa-

njama. Samo osam od svih stranaka koje su ucestvovale u izborima za
Parlamentarnu skupstinu Bosne i Hercegovine imale su Zene kao nosi-
teljice neke od lista.

Generalninalaz analize jasno pokazuje da kandidatkinje, osim jedne, nisu zau-
zimale znac¢ajno mjesto u medijskom izvjestavanju o predizbornim kampanja-
ma stranaka. Zene nisu bile na naslovnicama niti su dominirale unutradnjim
stranicama. Kad bi i dobile prostor, skoro uvijek su bile u drugom ili trecem
planu price. Treba imati na umu da je bilo 3.276 kandidatkinja iz 98 politickih

subjekata, a mediji su pisali samo o 176 kandidatkinja.

Za potrebe ovog istrazivanja izdvojeno je i analizirano 576 clanaka i fo-
tografija u kojima se spominju politicke kandidatkinje iz 144 izdanja
dnevnih novina i devet izdanja sedmicnih novina. Od ukupnog broja
analiziranih tekstova, njih 231 - odnosno 40% - ¢lanci su 0 samo jednoj Zeni,
kandidatkinji SNSD-a za ¢lanicu Predsjednistva BiH Zeljki Cvijanovi€. S obzi-
rom na to da je u trenutku kandidature gospoda Cvijanovi¢ bila i predsjednica
Vlade Republike Srpske (samim tim i pokretacica i/ili glavna akterica mnogih
obaveznih/dnevnih dogadaja), ostaje duboka sumnja da li bi o njoj uopce bilo
ovoliko izvjeStavano da tokom predizborne kampanije nije djelovala i kao pre-
mijerka.

lako od objavljenih tekstova o kandidatkinjama cak 90% mozemo opisati kao
neutralne ili pozitivne, od ukupnog broja analiziranih tekstova i fotografija u
svega 25% one su bile u primarnom fokusu. O kandidatkinjama se najvise
pisalo u Oslobodenju - ¢ak 26% od ukupnog broja objava, Dnevnom listu -
22% i u Nezavisnim novinama - 20% od ukupnog broja objava.



U 45% slucajeva objave koje se odnose na promociju politickih kandidatki-
nja nalaze se u rubrici l1zbori. lako ovaj podatak na prvi pogled djeluje
ohrabrujuée, na drugi bas i ne. Naime, 28% objava Stampano je na 1/8
stranice, dok svega 9% objava zauzima vise od jedne stranice teksta. Od
svih analiziranih naslovnica na samo 12 je kandidatkinja, od ¢ega na 10 jedna
Zena - premijerka Zeljka Cvijanovic.

Rodno senzibilan jezik u izvjeStavanju nije nepoznanica medijima - koristen
je u 69% tekstova. Ali Cinjenica da iste novine objavljuju tekstove pisane i
rodno senzibilnim i rodno nesenzibilnim jezikom, pokazuje da ova praksa nije
uvrijezena kao profesionalni standard, ve¢ da najvjerovatnije zavisi samo od
nacina pisanja novinara/ke, a ne urednicke politike.

Da stvari ogolimo do srzi, mozemo sumirati sljedece:

lako su Zene ostvarile visoku kvotu zastupljenosti na izbornim listama, naro-
¢ito zahvaljujuci Zakonu o rodnoj ravnopravnosti BiH, one nisu ravnopravne.
(Samo u BiH govorimo 0 40% zastupljenosti kao postotku za ravnopravnost.)
U vecini izvjestaja kandidatkinje su tretirane kao uzgredne ¢lanice stranackog
Zivota. Njihovo misljenje ili programi manje su vazni od fotografije, a kako ne
zauzimaju visoke pozicije u strankama ili na listama, ne zavreduju ni neki po-

seban prostor u novinama.

UvoD

Stampa moZda nije mnogo uspjesna u tome kako govori
liudima Sta da misle, ali je zaprepascujuce uspjesna u
tome sto govori citaocima kako da misle.

B. Cohen

Rodna diskriminacija jedan je od problema s kojim se suoc¢ava svako tranzicij-
sko drustvo. Nejednake mogucnosti koje se pruZaju Zenama i muskarcima u

ekonomiji, kulturi, obrazovanju i politici odraz su stepena napretka drustva u
smjeru demokratije i demokratskog prosperiteta.

Kada je rije¢ o rodnoj ravnopravnosti Zena u politici na podru¢ju Bosne i Her-
cegovine, uo¢avamo neravnotezu izmedu normativnog i stvarnog stanja te
nejednake raspodjele drustvene mociizmedu Zzena i muskaraca. Zene u Bosni
i Hercegoviniimaju opce pravo glasa te mogu biratii biti birane. To pravoim je
zagarantovano jos$ prvim ustavom Federativne narodne republike Jugoslavije
(FNRJ) od 1946. godine?, kada su Zene formalno dobile pravo glasa. lako su
se drustveni kontekst i shvatanje ljudskih prava od 1946. do danas znacajno
promijenili, poloZaj Zene u politici nije - to je i dalje jedno od polja u kojima je
najizrazenija rodna diskriminacija.

1 Spahi¢, A. i sar. (2014): Zabiljezene - Zene i javni zivot Bosne i Hercegovine u 20. vijeku,
Sarajevski otvoreni centar, Sarajevo, BiH



Pitanje u¢e$¢a Zena u procesima donosenja odluka te rodno osvijestena poli-
tika svakako su nesto $to je kontinuirana zadaca drustva, medutim ona najin-

tenzivniji period prezentacije doZivljava u (pred)izbornom procesu.

Formalno-pravno gledajuci, Izborni zakon Bosne i Hercegovine garantuje par-
ticipaciju oba spola na demokratskim izborima. Od politickih stranaka zahti-
jevano je da na kandidatskim listama minimalno 40% budu kandidati/kinje
manje zastupljenog spola, 5to je do sada uvijek bio Zenski spol.

Na Opcim izborima 2014. godine, opéenito govoredi, politi¢ke stranke su is-
punile zakonske okvire - na kandidatskim listama, ali ne i u mandatima, $to
je trend koji se nastavlja. Pozitivno je Sto bar broj Zena na listama raste. Na
kandidatskim listama politickih subjekata na Op¢im izborima 2010. godine, u
odnosu na dva ranija izborna ciklusa 2006. i 2002. godine, pojavio se rekordan
broj kandidatkinja: skoro 40% bile su Zene. Medutim, zastupljenost na izbor-
nim listama nije nikakva garancija ravnopravne participacije Zena, kako u poli-
tici, tako i u procesu predizborne kampanje koja pruza osnovni temelj za izbor
kandidata/kinja u mandate.

MEDIJSKA REPREZENTACIJA ZENA NA PROSLIM OPCIM IZBORIMA

Istrazivanje o medijskoj reprezentaciji Zena tokom predizborne kampanje za
Opce izbore u BiH 2010. godine provela je Agencija za ravnopravnost spolova
BiH. Analiza je pokazala da su od oko 1.130 imena kandidata/kinja objavljenih
u medijima u periodu od 15. do 30. septembra 2010. godine, samo oko 12%
bila Zenska imena.2 Medijske objave o Zenama vedinom su se nalazile u drugoj

2 Terzi¢, A. i Bedirbasic B. (2010): Politicarke u medijima tokom predizborne kampanje 2010:
Slika koje nema. Sarajevo: Agencija za ravnopravnost spolova. Dostupno na http://arsbih.
gov.ba/?project=politicarke-u-medijima-slika-koje-nema

polovini ¢lanaka i bez citata, €éime su ograni¢ene na imena, a ne na mislje-
nja. Objavljene fotografije su predstavljale Zzene kao pasivne - bilo kao atrak-
tivne volonterke ili posmatracice politickih dogadanja, a ne aktivne ucesnice
u politickom Zivotu. Mediji uglavnom nisu koristili rodno primjeren jezik. | na-
posljetku, pokazuje spomenuta analiza, kada se uceSce Zena u predizbornim
debatama uporedi sa u¢eS¢em muskaraca ono iznosi svega 6,66%.?

STA SMO ISTRAZIVALI?

S obzirom na to da su mediji znacajan akter u kreiranju javnog mnijenja i drus-
tvene svijesti, narocito kada je rije¢ o politici, svrha ovog istraZivanja bila je
analizirati i utvrditi kako i koliko su predstavljene kandidatkinje na svim nivo-
ima vlasti u toku predizborne kampanje za Opce izbore 2014. godine u naju-
ticajnijim dnevnim novinama u Bosni i Hercegovini: Dnevnom avazu, Oslobo-
denju, Nezavisnim novinama, Dnevnom listu i Glasu Srpske, te u sedmic¢nim
novinama: Dani i Slobodna Bosna.

Istrazivanje je provedeno u periodu sluzbene kampanje za Opce izbore koja
je trajala od 12.9.2014. do 11.10.2014. godine. Za potrebe istraZivanja koristen
je postupak analize sadrZaja Stampanih medija koji obuhvata kvantitativno
i kvalitativno opisivanje sadrzaja navedenih dnevnih novina i magazina, pri

c¢emu je jedinica analize ¢lanak.

Istrazivanje je obuhvatilo sve ¢lanke u navedenim novinama i magazinima u
kojima se spominjala jedna od kandidatkinja ili je objavljena njena fotografija.

3 Ibid



METODOLOGIJA

UZORAK

Uistrazivanju je koristen uzorak od pet najcitanijih dnevnih novina (Dnevni
avaz, Oslobodenje, Nezavisne novine, Dnevni list i Glas Srpske) te dva maga-
zina (Dani i Slobodna Bosna).

Analizirani su svi tekstovi, uklju¢ujuéi i naslovnice dnevnih novina u okviru
kojih se pojavljuje tekst ili fotografija kandidatkinje na Opéim izborima 2014.
godine.

Nasa analiza je obuhvatila 576 ¢lanaka i fotografija u kojima se spominju po-
liticke kandidatkinje iz 144 izdanja dnevnih novina i devet izdanja magazina.

INSTRUMENTARLJ

Analiticka matrica sastojala se od sljededih kategorija:

Prisustvo/odsustvo fotografije uz tekst o kandidatkinji?
Da li je primarni fokus teksta na kandidatkinji?

Koji mediji i u kojoj rubrici izvjestavaju o kandidatkinjama?
Koja je dimenzija/veli¢ina teksta o kandidatkinji?

Vrsta iskaza o kandidatkinjama?

Da li je koristen rodno senzibilan jezik u izvjestavanju?

5] © G WD =

Da lije Zena u ¢lanku predstavljena kao kandidatkinja na izborimaiili ¢lani-
ca stranke/funkcionerka?

Sav materijal obuhvaéen ovim istrazivanjem postoji u elektronskoj formi u ar-
hivi UdruZenja INFOHOUSE.

ANALIZA | INTERPRETACIJA REZULTATA

1. PRISUSTVO/ODSUSTVO FOTOGRAFIJE UZ TEKST O KANDIDATKINJI?

Kada je rijec o fotografijama kandidatkinja, 40% tekstova objavljeno je sa in-
dividualnom ili grupnom fotografijom politicke predstavnice. U 11% slucajeva
objavljena je samo fotografija politicke predstavnice bez teksta, dok je uku-
pno 47% ¢lanaka objavljeno bez fotografije predstavnice. Takoder, uz 2% tek-
stova nalaze se fotografije na kojima nije politicka kandidatkinja.

Fotografije Samo tekst 47%
politickih

kandidatkinja

u printanim Fotografija uz tekst 40%
medijima

Fotografija bez teksta 11%

Fotografija uz tekst na kojoj
nije prikazana kandidatkinja 2%



DA LI JE VELICINA VAZNA?

Fotografije politickih kandidatkinja u

: : Br. objava Procentualno
printanim medijima
Fotografija uz tekst 229 40%
Fotografija bez teksta 65 11%
Samo tekst 271 47%
Fotografqu uz tekst na kojoj nije prikazana 13 206
kandidatkinja

2.DA LI JE PRIMARNI FOKUS TEKSTA NA KANDIDATKINJI?

Dodik SNSD
‘H"E|I|{I pob}ednlk

Romans Derviavie, Landidatiinja 504
i Shiapaiin Unako-aans hog] Kiitons

DOSTA JE USTEDA |
NARACUN
OBRAZOVANJA |

A
o e T T T Y T ';;— _:;'..,h: :;_:_:_;:_:
BEE T
e e e _'__-‘:_“-'_-..:_:_'-.:::_
SmmERT . Sray — Emamens

Sekundarni fokus Primarni fokus

Nezavisne novine, Oslobodenje,

29.9.2014. str. 06. 14.9.2014. str. 05.

Od ukupnog broja analiziranih ¢lanaka, samo u 25% slucajeva kandidat-
kinje su bile u primarnom fokusu teksta. U 72% analiziranih ¢lanaka kan-

11

didatkinje su bile tek u sekundarnom i tercijarnom fokusu.* U 3% analiziranih
¢lanaka kandidatkinje se pojavljuju samo na fotografiji ili pak njihova uloga u
tekstu nije povezana sa Opcim izborima 2014. godine, ve¢ se odnosi na funkci-
je koje kandidatkinje obnasaju u sferi rada. Ova neravnoteza pokazuje koliko
je mali prostor u Stampanim medijima u kojem kandidatkinje imaju mogu¢-
nost za vlastitu politicku promociju. Tek poredenja radi, u samo 142 analizira-
na ¢lanka kandidatkinje su se nasle u primarnom fokusu, dok je u 413 ¢lanaka
primarni fokus teksta bio na drugim temama.

Tekst stavlja Ne 72%
u prvi plan
kandidatkinju

Da 25%

Nesto drugo 3%

4 Primarni fokus podrazumijeva da je kandidatkinja bila nositeljica radnje, glavna akterica
price.
Sekundarni fokus podrazumijeva da je tekst fokusiran na odredenu temu, koja je vezana za
kandidatkinju, ali je fokus na dogadaju o kojem se pise.
Tercijarni fokus znaci da je kandidatkinja tek spomenuta, sasvim je “sporedna” za pricu.

12



DA LI JE VELICINA VAZNA?

Tekst stavlja u prvi plan kandidatkinju Broj objava Procentualno
Da 142 25%
Ne 413 2%
Ostalo 21 3%

3. KOJI MEDIJI 1 U KOJOJ RUBRICI IZVJESTAVAJU O KANDIDATKINJAMA?

O politickim kandidatkinjama za Opce izbore 2014. godine najvise su izvjesta-
vale dnevne novine Oslobodenje, ¢ak 151 objava/tekst, Sto predstavlja 26%
od ukupnih ¢lanaka objavljenih o kandidatkinjama u toku analiziranog peri-
oda. Medutim, politicke kandidatkinje tokom predizborne kampanje nisu se
nijednom nasle na naslovnoj strani ovih novina.

Nakon Oslobodenija, ¢laniciifotografije politickih kandidatkinja najce$¢e su se
pojavljivali u jos jednim dnevnim novinama Dnevnom listu - u 124 objave, $to
je 22% od ukupnih objava o kandidatkinjama. Na naslovnoj strani ovih novina
kandidatkinje su se nasle dva puta.

Sljedece prema broju objava o kandidatkinjama su Nezavisne novine sa 116
objava - 20% od ukupnih tekstova o kandidatkinjama i ¢ak Cetiri naslovne
strane sa fotografijom/imenom kandidatkinje, i to iskljucivo premijerke Repu-
blike Srpske Zeljke Cvijanovic.

Kada je rije¢ o dnevnim novinama, najmanje prostora politickim kandidat-
kinjama dali su Dnevni avaz, sa 72 objave, odnosno 12% od ukupnih objava
i Glas Srpske sa 97 objava, odnosno 17% od ukupnih objava. Medutim, Glas
Srpske na svojoj naslovnoj strani pet puta je dao prostor kandidatkinji Zeljki
Cvijanovic.

13

Kada je rije¢ o sedmi¢nim novinama, Slobodna Bosna je o kandidatkinjama
izvjestavala u 10 objava, odnosno 2% ukupnih objava o kandidatkinjama, dok
su Dani izvjestavali u Sest objava, odnosno 1% od ukupnih objava o politickim
kandidatkinjama.

Mediji koji su Oslobodenje 26%
najvise pisali - ,
0 Zenama Dnevni list 22%
Nezavisne novine 20%
Glas Srpske 17%
Dnevni avaz 12%

Slobodna Bosna 2%

Dani 1%

O kandidatkinjama na Op¢im izborima 2014. godine najvise se izvjestavalo u
rubrici 1zbori®, gdje se nalazi ukupno 245 objava, odnosno 45% od ukupnih
objava o Zenama kandidatkinjama.

Sljedeca rubrika u kojoj se najé¢esée spominju kandidatkinje je rubrika Doga-
daji, gdje su objavljena ukupno 124 teksta/fotografije o kandidatkinjama, sto
je 22% svih objava. Naredna rubrika prema broju objava o kandidatkinjama
su Vijesti gdje su se nasla 34 ¢lanka/fotografije o politickim kandidatkinjama,

5 Tacan naziv rubrike varira od medija do medija, ali tematsko podrucje je prilagodeno svim
cjelinama koje spominjemo.



Sto je 6% od ukupnog broja objava. U ostalim rubrikama broj objava je zane-
mariv. Medutim, uzmemo li u obzir da je rijec o politickim kandidatki-
njama, porazavajuca je ¢injenica da se u rubrici Politika nalazi svega
1% objavljenih tekstova o kandidatkinjama.

S obzirom na to da je naslovna strana printanih medija i najznacajnija/najvid-
jivija i da se bar teorijski smatra da na nju dospijevaju samo najrelevantnije
i najatraktivnije price, takoder je obeshrabrujuéa cinjenica da je tokom pre-
dizborne kampanje samo 12 naslovnica imalo fotografiju/ime kandidatkinje,
od Cega je to ¢ak 10 puta bila premijerka Zeljka Cvijanovi¢.? Na ukupno $est
naslovnica pojavljuje se fotografijaiimei prezime politi¢ke kandidatkinje, dok
se na Sest naslovnica kandidatkinje pojavljuju na fotografijama, ali nisu spo-

menuta njihova imena. Na jednoj naslovnoj stranici pojavljuje se samo ime i
prezime kandidatkinje bez fotografije.

6 Na naslovnicama su objavljene fotografije/imena dvije kandidatkinje: Ruzica Buri¢ i Karoli-
na Pavlovi¢.

Rubrika

Rubrika
Izbori
Dogadaji
Vijesti
Intervju
Naslovna strana
Politika

Drustvo
Regionalne rubrike
Sedmicni prilog
Kultura

Drugo

16

I1zbori 45%

Drugo 24%

Dogadaji 22%

Vijesti 6%

Naslovna strana 2%

Politika 1%

Broj objava
254
124
34

Procentualno
45%
22%

6%
2%
2%
1%
1%
1%
1%
1%
18%



4. KOJA JE DIMENZIJA/VELICINA TEKSTA O KANDIDATKINJI?

Koliko je nedovoljno zastupljena i analizirana politicka komunikacija kandi-
datkinja, govori u prilog i prostor koji su zauzimali tekstovi/fotografije u kojima
se izvjeStavalo o politickim kandidatkinjama. O njima se najcesce izvjeStava-
lo u nekoliko recenica. Najveci broj objava (161) o kandidatkinjama zauzima
najmanje prostora u novinama, do 1/8 stranice teksta/fotografije. Malu zastu-
plienost politickih kandidatkinja u medijskom prostoru potvrduje i podatak
da je 35% tekstova u kojima su kandidatkinje u primarnom fokusu napisano

na formatu do 1/8 stranice teksta/fotografije.

Ukupno 23% tekstova/fotografija zauzima od 1/8 do 1/4 stranice, dok 20%
tekstova/fotografija zauzima od 1/4 do 1/2 stranice.

Kada pogledamo ovu analizu, uvidamo da 71% objavljenih tekstova/fotografi-
ja zauzima maksimalno do 1/2 stranice teksta.

Nije zanemariva ni Cinjenica da 117 tekstova, odnosno 20% od ukupnog broja,
zauzima od 1/2 do cijele stranice teksta i to njih 13 stavlja kandidatkinju u prvi
planinalaze se u rubrici Izbori, a sedam ih je sroceno u formi intervjua.

Svega 9% tekstova o kandidatkinjama zauzima vise od jedne stranice teksta.

Velicina
tekstova/
fotografija

do 1/8 stranice 28%

0d 1/8 do1/4 23%

politickih
kandidatkinja

Veli¢ina tekstova/fotografija politickih

0d 1/2 do 1 stranice 20%

0d 1/4 do1/2 20%

0d 1 do 2 stranice 7%

2 i vise stranica 2%

Procentualno

kandidatkinja

do 1/8 stranice

0d 1/8 do 1/4
0d1/4do1/2

0d 1/2 do 1 stranice
0Od 1 do 2 stranice

2 iviSe stranica

18

28%
23%
20%
20%
%
2%



5. VRSTA ISKAZA O KANDIDATKINJAMA?

Kada je rije¢ o reputaciji i stavu koji mediji imaju prema kandidatkinjama, on
je U 90% slucajeva pozitivan ili neutralan. Tokom predizborne kampanje po-
javilo se tek 6% clanaka koji imaju negativne konotacije prema Zeni, od kojih
najc¢esce o Zeljki Cvijanovi¢, kandidatkinji za ¢lanicu Predsjednidtva BiH. Naj-
veci broj ovih tekstova odnosi se na navodno davanje instrukcija za glasanje
i potencijalnu politicku konotaciju posjete Rusiji. Navodimo samo neke od

primjera:

“Stoga je potpuno jasno da su Dodik i Cvijanovic¢ u Rusiju otisli, ne zbog
interesa RS-ai njenih gradana, vec radi sto boljeg pozicioniranja i njih
i partije kojoj pripadaju na predstoje¢im izborima.” (Oslobodenje 19.
9.2014.)

“Naime, pojavili su se instruktivni glasacki listic¢i u izbornoj jedinici br.
1 da se glasa za Ramiza Salkica i Zeljku Cvijanovi¢. To je nama ¢udno,
ali to je odluka odredenih stranackih prvaka iz te izborne jedinice. Jer,
koliko mi vidimo, Milorad Dodik i SNSD ocigledno gube izbore i Zele po
svaku cijenu, ne znam kojim sredstvima, dobiti podrsku BosSnjaka za
srpskog ¢lana Predsjednistva BiH.” (Dani 3. 10. 2014.)

Kada je rije¢ o drugim kandidatkinjama koje su se nasle “na meti” medija,
izmedu ostalih to su Elvira Abdi¢-Jelenovi¢, Mira Ljubijankic, Vesna Nemec-
Klisura, Karolina Pavlovi¢, Segmedina Srna-Bajramovi¢, Zora Dujmovi¢, Du-
Sanka Majki¢, Katica Cerkez, Slavica Josipovi¢, Borjana Kristo, Sabina Cudic i
Lidija Korac... Medutim, iako su tekstovi u kojima su se ove kandidatkinje nasle
bili negativni, napadiioptuzbe nisu bili usmjereni direktno i jedino na njih. Oni
su govorili o trenutnom politickom stanju i reputaciji politickih aktera, bez ob-

zira na spol. Kao primjer navodimo tekst objavljen u Dnevnom listu 15.9.2014.
Godine - “Koliko su izaslanici stavili u dZzepove” - u kojem je naveden profit
profesionalnih izaslanika u Domu naroda FBiH, a u tekstu se spominju i Elvi-
ra Abdi¢-Jelenovi¢, Mukadesa Anadol, Mira Ljubijanki¢, Vesna Nemec-Klisura,

Karolina Pavlovi¢, Segmedina Srna-Bajramovic i Zora Dujmovic.

Niu jednom navedenom tekstu, osim onih koji se odnose na Zeljku Cvijanovic,

kandidatkinja nije direktno “optuzena” ili prozvana.

20




DA LI JE VELICINA VAZNA?

Pozitivna ili neutralna 90%

Politicka
reputacija
kandidatkinja

Negativna 6%

Drugo 4%

Politicka reputacija kandidatkinja Broj objava Procentualno
Pozitivna ili neutralna 518 90%
Negativna 34 6%
Drugo 24 4%

6. DA LI JE KORISTEN RODNO SENZIBILAN JEZIK U IZVJESTAVANJU?

Kada je rije¢ o rodno senzibilnom pisanju novinara/ki prilikom izvjestavanja o
politickim kandidatkinjama u toku predizborne kampanje, u 69% tekstova ko-
risten je rodno senzibilan jezik, dok u 26% nije. Na 5% analiziranog materijala
nije bilo moguce primijeniti ovu varijablu. Najveci broj tekstova koji su pisani
rodno nesenzibilnim jezikom objavljen je u Glasu Srpske, koji je jedini medij koji
je imao veci broj tekstova objavljenih rodno nesenzibilnim jezikom (52 teksta), u
odnosu na tekstove objavljene rodno senzibilnim jezikom (42 teksta).’

7 Natri objave nije bilo moguce primijeniti analizu rodno senzibilnog jezika.

Jedini stampani medij u kojem nije pronaden nijedan rodno nesenzibilan
tekst je magazin Dani.

Rodno Da 69%
senzibilan
jezik
medija
Ne 26%

Nije primjenjivo 5%

Rodno senzibilan jezik medija Br. objava Procentualno
Da 397 69%
Ne 152 26%
Nije primjenjivo 27 5%

7. DA LI JE ZENA U €LANKU PREDSTAVLJENA KAO KANDIDATKINJA NA
IZBORIMA ILI CLANICA STRANKE/FUNKCIONERKA?

Kada je rijec o funkciji kojom su prezentirane kandidatkinje u medijima, 59%
politi¢arki predstavljene su prvenstveno kao kandidatkinje. Cak 32% Zena
predstavljene su kao ¢lanice stranke, iako su bile kandidatkinje na izborima.
Na 9% analiziranih objava nije bilo moguce izvrsiti ovu vrstu procjene.

Kandidatkinje 59%

Kandidatkinje
ili ¢lanice stranke/
funkcionerke?

Stranacke predstavnice 32%

Nije promjenjivo ili neSto drugo 9%

Kandidatkinje ili stranacke predstavnice? Broj objava Procentualno
Kandidatkinje 341 59%
Stranacke predstavnice 184 32%
Nije primjenjivo ili nesto drugo 51 9%

ZAKLJUCAK

Za ucesce Zena u parlamentima neophodna su tri koraka
da bi Zene bile izabrane u zakonodavstvo: prvo, moraju
odabrati same sebe, zatim ih mora odabrati njihova
stranka, te ih na kraju moraju odabrati glasacii glasacice.
Matland

Odgovor na pitanje sa naslovnice Analize - Da li je veli€ina vazna? - jeste DA,
naravno u prenesenom smislu.

Zene su vecina u populaciji BiH, u glasackom tijelu u BiH i u ¢lanstvu najuti-
cajnijih stranaka. Stoga, jasno proizlazi da velicina kojom se dice sve izabra-
ne stranke jeste rezultat povjerenja Zena - kao glasacica ili ¢lanica, svejedno.
Njihova veli¢ina direktno zavisi od broja mandata koje stranke i njihovi lideri
dobiju, a koji su rezultat povjerenja glasacica/Clanica, ali i brojnih kandidat-
kinja koje ustupaju svoje glasove liderima na raspolaganje.

Sigurno je da rezultati Opcih izbora 2014. godine - izabrano svega 19,03%
Zena na svim nivoima vlasti (2002. je bilo 20,15%)® - jesu odgovornost i Zena,
a ne samo muskaraca ili medija. Kandidatkinje Cesto ustupaju svoje glasove
nizerangiranim kolegama na osnovu usmene preporuke iz vrha stranke te
tako gube zasluzeno mjesto. Clanice stranaka propustaju primijetiti da u or-

8 Podatak preuzet iz teksta objavljenog na http://kameleon.ba/buka-analiza-zene-nisu-rav-
nopravno-zastupljene-u-novoformiranoj-vlasti/



ganima njihovih partija nema Zena. Gradanke zaboravljaju da su one vecina
glasackog tijela i da kao takve mogu samostalno birati kakvu god vlast Zele.

Cinjenica jeste i da su kandidatkinje dosta reaktivne u odnosima s medijima
i da, prema svjedocenjima brojnih novinara/ki, vrlo rijetko same traze priliku
da gostuju/daju izjave u medijima.

Ali nemoguce je ne razmisljati da bi rezultati izbora 2014. bili drugaciji da su
mediji dali ravnopravan prostor kandidatima i kandidatkinjama. Na primjer,
vise od 300 kandidatkinja je bilo na listi za Predstavnicki dom Parlamentarne
skupstine BiH. Izabrano je svega 10, od Cega Sest direktno, a €etiri putem
kompenzacijskih mandata. Da li je nerealno vjerovati da bi rezultati bili dru-
gaciji, da su kandidatkinje imale viSe prilika putem medija pribliZiti svoju po-
ruku potencijalnim glasa¢ima/icama?

Da, mediji kreiraju drustvenu sliku, ali oni ujedno i predstavljaju sliku drus-
tva, stoga je mo¢ koju imaju u izbornom procesu nezamjenjiva. Prezentova-
na analiza podataka o izvjeStavanju Stampanih medija o kandidatkinjama
tokom predizborne kampanje Opcih izbora 2014. potvrdila je nejednake pri-
like za kandidate i kandidatkinje u medijskom “ringu”.

Mediji su pokazali apsolutnu nezainteresovanost za politicke ideje kandidat-
kinja, $to je uticalo na informiranost gradana/ki o njihovim kampanjama, te
tako uzro¢no-posljedic¢no i na glasace. Ali vise zabrinjava Cinjenica da stran-
ke nisu zainteresovane za vecu vidljivost kandidatkinja u javnosti i u mediji-
ma. Stranke snose najve¢u odgovornost za planiranje i pozicioniranje Zena
kao ravnopravnih politickih akterica u nasem drustvu i one moraju osigu-
rati medijski prostor Zzenama. Novca imaju. Rezultati monitoringa koji
je Transparency International objavio nakon izbora u oktobru 2014. pokazali

su da je deset politickih stranaka tokom kampanje potrosilo na promociju
vise od sedam miliona KM. Koliko od te sume je potroSeno na promociju
kandidatkinja? Koje mjesto u redu velicina vladajucih stranaka Zene uopce
zauzimaju?

